
----------------------------------------------------------------------------------------- 
 
 

Ղեկավարվելով Հայաստանի Հանրապետության քաղաքացիական օրենսգրքի 

605-րդ հոդվածով, «Կառավարչական իրավահարաբերությունների կարգավորման 

մասին» օրենքի 5-րդ հոդվածի 7-րդ մասով և Հայաստանի Հանրապետության 

կառավարության 2024 թվականի դեկտեմբերի 19-ի N 2037-Ն որոշմամբ հաստատ-

ված կարգի 7-րդ կետով՝ Հայաստանի Հանրապետության կառավարությունը           

ո ր ո շ ու մ    է. 

1. Հայաստանի Հանրապետության սեփականությունը հանդիսացող, Հայաս-

տանի Հանրապետության կրթության, գիտության, մշակույթի և սպորտի նախարա-

րությանը (այսուհետ՝ նախարարություն) ամրացված՝ 2013-2022 թվականներին «Հան-

րապետության երաժշտական և արվեստի դպրոցների համար երաժշտական գործիք-

ների ձեռքբերում» ծրագրով ձեռք բերված 4 անվանում (ստեղնաշարային գործիքներ՝ 

դաշնամուր, լարային գործիքներ՝ ջութակ, թավջութակ, ալտ, փողային գործիքներ՝ 

տրոմբոն, կլարնետ, սաքսոֆոն, տուբա, գալարափող, հոբոյ, ֆագոտ, ֆլեյտա, շեփոր, 

ազգային նվագարան՝ ուդ, սանթուր, քանոն, բամբիռ,  դուդուկ, շվի, քամանչա, թառ, 



 2

սազ, քամանի, պարկապզուկ, բլուլ, պկու, սրինգ, զուռնա), քանակով՝ 678 միավոր, 

126,641,692.00 (հարյուր քսանվեց միլիոն վեց հարյուր քառասունմեկ հազար վեց հարյուր 

իննսուներկու) դրամ գնման արժեքով երաժշտական գործիքները հետ վերցնել և 

բացառապես գույքի նպատակային նշանակությանը համապատասխան օգտագոր-

ծելու պայմանով նվիրաբերել՝ 

1) նախարարության ենթակայությամբ գործող ուսումնական հաստատու-

թյուններին՝ համաձայն N 1 հավելվածի. 

2) Երևանի քաղաքապետարանի ենթակայությամբ գործող երաժշտական և 

արվեստի դպրոցներին՝ համաձայն N 2 հավելվածի.  

3) Հայաստանի Հանրապետության Արմավիրի մարզի համայնքներում գործող  

երաժշտական և արվեստի դպրոցներին՝ համաձայն N 3 հավելվածի. 

4) Հայաստանի Հանրապետության Արագածոտնի մարզի համայնքներում 

գործող երաժշտական և արվեստի դպրոցներին՝ համաձայն N 4 հավելվածի. 

5) Հայաստանի Հանրապետության Կոտայքի մարզի համայնքներում գործող  

երաժշտական և արվեստի դպրոցներին՝ համաձայն N 5 հավելվածի. 

6) Հայաստանի Հանրապետության Լոռու մարզի համայնքներում գործող  

երաժշտական և արվեստի դպրոցներին՝ համաձայն N 6 հավելվածի. 

7) Հայաստանի Հանրապետության Շիրակի մարզի համայնքներում գործող  

երաժշտական և արվեստի դպրոցներին՝ համաձայն N 7 հավելվածի. 

8) Հայաստանի Հանրապետության Տավուշի մարզի համայնքներում գործող  

երաժշտական և արվեստի  դպրոցներին՝ համաձայն N 8 հավելվածի. 

9) Հայաստանի Հանրապետության Գեղարքունիքի մարզի համայնքներում 

գործող երաժշտական և արվեստի դպրոցներին՝ համաձայն N 9 հավելվածի. 

10) Հայաստանի Հանրապետության Սյունիքի մարզի համայնքներում գործող  

երաժշտական և արվեստի դպրոցներին՝ համաձայն N 10 հավելվածի. 

11) Հայաստանի Հանրապետության Արարատի մարզի համայնքներում գործող 

երաժշտական և արվեստի դպրոցներին՝ համաձայն N 11 հավելվածի. 

12) Հայաստանի Հանրապետության Վայոց ձորի մարզի համայնքներում 

գործող երաժշտական և արվեստի դպրոցներին՝ համաձայն N 12 հավելվածի: 

2. Հայաստանի Հանրապետության տարածքային կառավարման և ենթակա-

ռուցվածքների նախարարության պետական գույքի կառավարման կոմիտեի նախա-

գահին՝ սույն որոշումն ուժի մեջ մտնելուց հետո երկամսյա ժամկետում ապահովել 

գույքի նվիրաբերության պայմանագրերի կնքումը` NN 1-12 հավելվածներում նշված 

կազմակերպությունների հետ՝ համապատասխան բաշխումների համաձայն: 

 
 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                        ՓՈԽՎԱՐՉԱՊԵՏ                       Մ. ԳՐԻԳՈՐՅԱՆ 

